
GUÍA EDMODO 
 

Nesta guía imos ver en imaxes como entrar na plataforma educativa Edmodo, como enviar 

tarefas e como contactar cos profesores. Imos usar a versión de navegador, o acceso con app é 

moi similar. 

 

O primeiro é entrar na web principal, www.edmodo.com 

 

E o primeiro que imos atopar é o seguinte: 

 

 
 

Se xa estamos rexistrados, entraremos automaticamente. Se non, marcamos a opción 

“Student”, sinalada coa frecha vermella. 

 

O primeiro que imos atopar é o seguinte: 

 

 
 

Como vedes, hai dous xeitos de entrar, imos comprobar e ímolos marcar coas letras A e B 

 

 

http://www.edmodo.com/


OPCIÓN A: REXISTRO CON GOOGLE 

 

É a preferida por sinxela, tal e como se sinala coa frecha na imaxe da páxina anterior. Calquera 

persoa que teña un dispositivo Android (móbil, tablet…) ten de seu unha conta de Gmail, que 

pode utilizar aquí. Moitas persoas non teñen un dispositivo con este sistema pero si conta de 

Gmail. 

 

Se clicamos, aparece isto:  

 

 
 

Só temos que seleccionar a conta que desexamos usar e cando nolo pida, introducir o 

contrasinal. 

 

OPCIÓN B: REXISTRO COMO USUARIO DOUTRAS CONTAS 

 

É a menos recomendada porque pode xerar problemas en usuarios pouco afeitos a manexar 

plataformas deste tipo. 

 

 
 

As dúas caixas superiores debemos enchelas co noso nome propio e apelido/apelidos. Como 

vos indica na imaxe, a clase á que vos unides está marcada por un código: ese código tense 



que proporcionar por parte do profesor por calquera medio (na aula, por correo electrónico, 

por SMS…). No seguinte punto vén o principal problema: o nome de usuario. Edmodo é unha 

plataforma internacional, con 35 millóns de usuarios segundo se publicita. Non podemos 

escoller nomes de usuario como “JuanLopez” ou “MariaFernandez” porque son nomes moi 

comúns. Se o facemos, dará erro e non poderemos entrar. Por último, introducimos a nosa 

conta de correo e un contrasinal. 

 

As frechas verdes indican unha mensaxe importante, xa que a propia web de Edmodo nos 

avisa cando estamos a cometer un erro. Se non vedes esas mensaxes, é que o voso código, 

usuario, correo ou contrasinal non son os correctos. 

 

Estamos rexistrados e imos á seguinte pantalla: 

 

 
 

A seguridade é fundamental nunha plataforma como esta, xa que moitos usuarios son 

menores de idade. Debedes introducir o teléfono do pai/nai/titor ou o correo. Se sodes 

maiores de idade, poderedes chimpar este paso. 

 

Estamos dentro e vemos a páxina principal: 

 

 
 



Na parte esquerda atopades o voso perfil e clase: podedes subir fotos e cambiar outras 

opcións. No centro, unha caixa para postear. As mensaxes que poñades nela poderaas ver o 

docente e tamén o resto da clase, polo tanto convén non abusar delas para non sobrecargar ao 

profesor e os compañeiros. Na parte dereita temos as tarefas pendentes. 

 

Nesta páxina principal vanse ver tamén as mensaxes do profesor a todo o grupo: vídeos, posts, 

etc. 

 

AS TAREFAS 

 

Se facemos clic nunha tarefa (véxase a parte dereita da imaxe anterior) aparecerá o seguinte: 

 

 
 

Coa frecha vermella marcamos o botón que teremos que premer para enviar a tarefa. Temos 

esencialmente dúas formas de enviar, que imos ver na seguinte imaxe: 

 

 
 

Na caixa superior temos a posibilidade de escribir. Podemos poñer todo o que desexemos, non 

hai límite que eu coñeza. Esa resposta aparece como “Comentario”. Pero pode ser que 



prefiramos traballar cun arquivo ou no noso caderno e tirar unha foto. Se escollemos esta 

segunda opción, só temos que arrastrar os nosos arquivos. 

 

 
 

Unha vez feito, pulsamos o grande botón azul de arriba  e xa se produce o envío. 

 

¿Que ve o profesor? O seguinte: 

 

 
 

Se vistes a tarefa, a vosa resposta… No meu caso aparece como “Non entrou” porque o envío 

se fixo fóra do prazo marcado para a tarefa. Por último, temos a pantalla de mensaxes: 

 

 

 



Non é preciso estenderse moito con ela, xa que é similar a doutras aplicacións coma 

Messenger. No menú superior prememos en “Messages”, sinalado coa frecha vermella, e para 

iniciar unha conversa –que pode ser cun profesor ou cun compañeiro– prememos no lapis que 

vos sinalo coa outra frecha vermella. 


